
Cynllunio eich Ymweliad 
The Egypt Centre & Cynefin 

Abertawe yw cartref casgliad y Ganolfan Eifftaidd ers 1971. Roedd mwyafrif y 
casgliad yn eiddo i Syr Henry Wellcome (1853 – 1936), a oedd yn entrepreneur 
fferyllol. Roedd yn gasglwr brwd diwylliant materol o ddiwylliannau amrywiol ac 
yn arbennig o hoff o arteffactau meddygol gan yr oedd e eisiau creu Amgueddfa 
Dynol Ryw. Pan fuodd farw, roedd ganddo filiwn o arteffactau yn ei gasgliad y 
cafodd rhai ohonynt eu dosbarthu i amgueddfeydd ym mhedwar ban byd. Cafodd 
nawdeg dau o focsys o arteffactau Eifftaidd eu hanfon i Adran y Clasuron, 
Prifysgol Abertawe, dan ofal Dr Kate Bosse-Griffiths. Ar ôl sicrhau arian Cronfa 
Dreftadaeth y Loteri, adeiladwyd y Ganolfan Eifftaidd ac fe'i hagorwyd i'r cyhoedd 
yn 1998.  

Mae'r Ganolfan Eifftaidd yn darparu cysylltiad â diwylliannau hynafol. Nid yw 
hanes gwrthrych yn dod i ben pan gaiff ei roi mewn amgueddfa. Y Ganolfan 
Eifftaidd yw'r unig amgueddfa Hynafiaethau'r Aifft yng Nghymru ac mae siwrnai'r 
gwrthrychau hyn i Abertawe yn rhan o'u hanes.  

Y Pedwar Diben 

Mae amgueddfeydd yn lleoedd perffaith i roi'r Pedwar Diben ar waith. 
Dyma rai yn unig o'r ffyrdd mae'r Ganolfan Eifftaidd yn bwydo i mewn 
i'r rhain 

1. Dysgwyr uchelgeisiol a galluog sy’n barod i ddysgu drwy gydol eu bywydau.  

Darparu cyd-destunau i ddisgyblion ddatblygu a defnyddio eu dysgu 

Pennu heriau newydd 

Datblygu sgiliau meddwl yn feirniadol 

2. Cyfranwyr mentrus a chreadigol sy'n barod i chwarae rhan yn llawn 
mewn bywyd a gwaith  

Datblygu syniadau 

Datrys problemau mewn modd creadigol 

Gwaith tîm 

Mynegi syniadau ac emosiynau 

"Y lle rydym yn teimlo ein bod yn perthyn, lle mae’r bobl a’r dirwedd o’n cwm-
pas yn gyfarwydd, a’r golygfeydd a’r synau’n gysurol o adnabyddadwy. Er y 
caiff ei gyfieithu fel ‘habitat’ yn aml, nid lle mewn synnwyr ffisegol neu ddaear-
yddol yn unig yw cynefin: lle hanesyddol, diwylliannol a chymdeithasol ydyw, 
sydd wedi siapio ac yn parhau i siapio’r gymuned sy’n byw ynddo." 
(https://hwb.gov.wales/curriculum-for-wales/designing-your-curriculum/cross-cutting-themes-for-designing-your-curriculum/#local,-national-and-international-contexts) 

https://hwb.gov.wales/curriculum-for-wales/designing-your-curriculum/cross-cutting-themes-for-designing-your-curriculum/#local,-national-and-international-contexts

Cynllunio eich Ymweliad 
Y Pedwar Diben (parhad)... 

3. Dinasyddion moesegol, gwybodus o Gymru a'r byd  

• Cael hyd i dystiolaeth a'i dadansoddi er mwyn ffurfio barn 

• Mynd i'r afael â materion cyfoes 

• Dangos sut mae gweithredoedd yn effeithio ar y byd 

• Datblygu eu gwybodaeth am ddiwylliant yn y byd, nawr ac yn y gorffennol 

• Deall hawliau pobl eraill ac archwilio amrywiaeth cymdeithasau 

  

4. Unigolion iach a hyderus sy'n barod i fyw bywydau boddhaus fel 
aelodau gwerthfawr o’r gymdeithas  

• Datblygu gwerthoedd a chredoau 

• Adeiladu a chynnal lles meddwl a chorfforol drwy ddatblygu hyder, gwytnwch ac 
empathi 

• Datblygu'r hyder i gymryd rhan mewn perfformiad 

• Meithrin perthnasoedd cadarnhaol 

• • Goresgyn Heriau  

Panel o Athrawon  

 Helpwch i lywio Rhaglen Ddysgu'r 
Ganolfan Eifftaidd a chymryd rhan yn ein 
rhaglen DPP gyffrous. 

Rydym yn chwilio am athrawon i ymuno 
â'n Panel o Athrawon a helpu i lywio a 
llunio Rhaglen Ddysgu'r Ganolfan 
Eifftaidd 

  

Am ragor o wybodaeth, ewch i: 

https://www.egypt.swan.ac.uk/teachers-
panel/ 

Cynllunio eich Ymweliad 
Yr hyn rydym yn ei gynnig 

Ymweliad â'r Amgueddfa a Hwylusir (grwpiau o hyd at 40 o 
blant) 

Gall arweinwyr grwpiau ddewis hyd at 6 gweithgaredd ymarferol a gaiff eu hwyluso gan 
staff a gwirfoddolwyr yr Amgueddfa. Rhennir eich dosbarth yn ddau grŵp. Bydd hanner 
yn dechrau yn oriel y Tŷ Marwolaeth a'r hanner arall yn y Tŷ Bywyd. Bydd y grwpiau'r 
cyfnewid ar ôl cinio. Mae lle penodol yn yr amgueddfa i grwpiau ysgol gael eu cinio. 
Gofynnir i chi sicrhau bod gennych ddigon o oedolion i oruchwylio pob grŵp, a bod plant 
yn dod â phecyn bwyd. 

Ymweliad â'r Amgueddfa a hwylusir (grwpiau o 40-60 o blant) 

Bydd arweinwyr grwpiau'n dewis hyd at 4 gweithgaredd ymarferol a hwylusir gan staff a 
gwirfoddolwyr yr Amgueddfa. Rhennir y dosbarth yn dri grŵp. Bydd y grwpiau hyn yn 
cymryd eu tro yn y Tŷ Marwolaeth, y Tŷ Bywyd a'n  Hardal Addysg, lle byddant yn rhoi 
cynnig ar fymïo ein mymi-dymi a chwarae'r gêm fwrdd hynafol, Senet. Ar gyfer grwpiau 
mawr bydd yr amgueddfa yn trefnu cinio mewn man yn y Brifysgol sydd mor agos â 
phosib i'r Amgueddfa. Gallai hyn fod yn bellter o 5 munud ar droed. Gofynnir i chi 
sicrhau bod gennych ddigon o oedolion i oruchwylio pob grŵp, a bod plant yn dod â 
phecyn bwyd. 

Ymweliad â'r Amgueddfa a Hwylusir (grwpiau o hyd at 120 o 
blant) 

Erbyn hyn mae ein rhaglen ysgolion boblogaidd ar gael ar ffurf dysgu o bell. Mae tair 
rhan i'n hystafell ddosbarth rithwir 1. Gweithgareddau cyn y rhai y cânt eu hwyluso 
(deunydd fideo unigryw i gyflwyno'r pynciau a'r themâu i'ch disgyblion), 
2. Hwyluso byw (y dosbarth ar Zoom neu blatfform cyfatebol lle y byddwn yn edrych ar 
wrthrychau a'r hyn y gallant ei ddweud wrthym am yr hen Aifft. Gallwch hefyd gael 
benthyg blwch wrth archebu fel y bydd gennych gopi o'r gwrthrychau yn eich ystafell 
ddosbarth), 3. Gweithgareddau'n dilyn y rhai y cânt eu hwyluso (taflenni gwaith i'w 
gwneud yn yr ystafell ddosbarth yn eich amser eich hun er mwyn cydgrynhoi eich 
dysgu). 

Blychau i'w Benthyg 

Dewch â phŵer dysgu sy'n canolbwyntio ar wrthrychau i'ch ystafell ddosbarth gyda'n 
Blychau i'w Benthyg. Mae gennym ddewis o dri: Bywyd yn yr hen Aifft, Crefydd a 
Defodau ac Yr Aifft a'i Chymdogion. Mae pob blwch wedi'i lenwi â chopïau o wrthrychau 
i chi eu defnyddio yn eich ystafell ddosbarth gyda nifer o weithgareddau posibl i chi eu 
gwneud gyda'ch dosbarth.  

Allgymorth   
Os oes gennych ddiddordeb mewn sesiwn allgymorth, lle'r ydym yn ymweld â'ch ysgol gyda'n 
gweithgareddau, cysylltwch â'n Swyddog Dysgu ac Ymgysylltu, e-bostio 
egyptcentre@abertawe.ac.uk i drafod eich anghenion penodol a chael gwybod beth allwn ei 
gynnig.  

Gwybodaeth Ddefnyddiol 
Sut i gadw lle 

I gadarnhau argaeledd, ffoniwch (01792) 295960  neu e-bostiwch 
egyptcentre@abertawe.ac.uk Byddwn yn cadw lle i chi ac yn rhoi ffurflen archebu i chi. 
Defnyddiwch y pecyn hwn i ddewis eich gweithgareddau yna dychwelyd y ffurflen 
archebu i'r Amgueddfa. Nodwch fod archebu’n amodol hyd nes y byddwn yn derbyn 
eich ffurflen archebu wedi'i llenwi. Dim ond am 1 wythnos y byddwn yn cadw archebion 
amodol gan fod galw mawr. 

Os teimlwch y gallai'r gweithgareddau wrthdaro â ffydd/credoau eich grŵp (e.e. darllen 
swyn Eifftaidd), cysylltwch a ni  i drafod pa weithgareddau sy'n addas ar gyfer eich grŵp. 

Cyn eich Ymweliad 

I arbed amser ar y diwrnod, sicrhewch fod eich grŵp wedi'i rannu'n ddau grŵp (grwpiau 
o hyd at 40) neu dri grŵp (grwpiau o 40-60) cyn cyrraedd. Sicrhewch eich bod yn 
cyrraedd ac yn gadael mor agos i'r amseroedd o roesoch ar eich ffurflen archebu ag y 
gallwch. Mae'r Amgueddfa'n defnyddio'r rhain i amserlenni eich gweithgareddau felly 
dylid rhoi gwybod i'r Ganolfan Eifftaidd am newidiadau cyn gynted â phosibl. 

Prisiau 

Ymweliad a'r Amgueddfa a hwylusir - £3 y plentyn 

Nodwch y codir ffi o 50c ar gyfer plant absennol, i dalu cost y deunydd a baratowyd. Os 
oes angen i chi ganslo eich ymweliad, rhowch wybod i'r Amgueddfa ar unwaith. I ganslo 
ymweliad, mae angen rhybudd o 10 diwrnod gwaith arnom. Nodwch ei bod hi'n bosibl y 
codir ffi o 50% ar gyfer canslo wedi'r pwynt hwn.  

Rhowch wybod i ni wrth archebu sut yr ydych yn bwriadu talu gan y bydd hyn yn 
effeithio ar sut y gwnawn eich anfoneb. Mae angen i ni wybod hyn cyn eich ymweliad. 

Sylwer: Dylai sieciau fod yn daladwy i Prifysgol Abertawe. 

Yn siop roddion yr amgueddfa mae cofroddion a thema'r Aifft â phris cychwynnol o 75c. 
Rydym hefyd yn cynnig gwasanaeth 'bag o bethau da' wedi'u rhoi at ei gilydd am bris o'ch 
dewis. Os oes angen y gwasanaeth hwn arnoch neu amser yn siop roddion gwnewch 
hynny'n glir wrth archebu.  Nodwch fod amser yn y siop roddion yn cymryd amser i ffwrdd o 
amser eich gweithgareddau. 

Bydd athrawon yn cael 10% oddi ar gost yr adnoddau a brynir yn ystod yr 
ymweliad ac ar gyfer bagiau o bethau da a archebir ymlaen llaw.  

Gwybodaeth Ddiogelwch 

Mae gwybodaeth ddiogelwch i gynllunio'ch asesiad risg ar gael ar ein gwefan http://
www.egypt.swan.ac.uk/index.php/safetyinformation  

Diogelwch COVID-19  

Rydym wedi ymrwymo i sicrhau diogelwch ein hymwelwyr a'n staff. Anogwn oedolion i 
wisgo masgiau yn yr orielau os gallwch. Golchwch eich dwylo neu ddefnyddio hylif 
diheintio dwylo'n rheolaidd. Caiff pob gweithgaredd ei lanhau wedi iddo gael ei 
ddefnyddio. Peidiwch â dod i'r Amgueddfa os oes symptomau COVID-19 arnoch. I gael 
rhagor o wybodaeth am sut rydym yn cadw ein hymwelwyr yn ddiogel, ewch i: https://
www.egypt.swan.ac.uk/cy/about/visit-us/  

Gweithgareddau'r Tŷ Bywyd 
Gwisgoedd a Dillad Eifftaidd (60 munud) 

Darganfyddwch rôl unigolion mewn cymdeithas yr hen Aifft. 
Dysgwn sut y byddai'r hen Eifftiaid yn gwisgo'r dillad a sut 
y cawsant eu gwneud. Byddwch hefyd yn ymwisgo fel hen 
Eifftiwr ac yn defnyddio chwarae rôl i weld sut roedd 
dillad y cymeriad yn adlewyrchu ei safle mewn 
cymdeithas. Sylwer: Mae'r gweithgaredd hwn yn 

cyfrif fel dau ddewis. (Nid yw hyn ar gael ar gyfer 
grwpiau o dros 40) 

Pynciau: Cymdeithas, Technoleg, y Pharo, Defnyddio 
Ffynonellau, Swyddi a Rolau, Dillad. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol. 

Y Tŷ Bywyd  

Ysgrifennu Eifftaidd (30 munud) 

Ymunwch ag ysgol ysgrifenyddol y Ganolfan Eifftaidd a dysgu 
ysgrifennu fel Eifftiwr. Byddwn yn darganfod i ba gyfeiriad y 
darllenir hieroglyffau, pam y collwyd llafariaid yn aml, ac yn 
dysgu ysgrifennu eich enw. Byddwch yn dysgu am 
arwyddocâd crefyddol hieroglyffau ac yn darganfod pan yr 
ysgrifennir enw'r Brenin y tu mewn i cartouche. Thema'r 
gweithgarwch yw cyswllt lluniau ac anogir plant i feddwl 
mwy am yr wyddor a defnydd ohoni bob dydd. Byddwn yn 
rhoi sylw i bwy oedd yn gallu ysgrifennu yn yr Hen Aifft a 
pham. Mae hyn yn herio plant i ystyried nad oedd pawb yn 
ysgrifennu yn yr un ffordd (yn enwedig yn yr hen oesoedd).  

Pynciau: Ysgrifennu, Cyfathrebu, Llythrennedd, y Pharo, Cymdeithas, Deunyddiau, 
Ieithoedd, Crefydd, Hud. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol. 

YTŷ Bywyd yw ein Horiel i fyny'r grisiau. Mae'n canolbwyntio ar fywyd beunyddiol 
pobl yr hen Aifft. Mae'r Tŷ Bywyd yn eich tywys ar siwrnai sy'n dechrau yn yr Aifft 
hyn hanes. Mae hefyd yn gartref i'n gwrthrych hynaf: bwyell llaw a allai fod yn fil-
iwn blwydd oed. Mae’r plant yn cael cyfle i ddysgu am ysgrifennu, mathemateg a 
dillad yr hen Aifft a llawer mwy o weithgareddau ymarferol atyniadol.  

Gweithgareddau'r Tŷ Bywyd 

Archwilio'r Aifft (30 munud) 

Cymerwch rôl archwilwyr cynnar yr ugeinfed ganrif gan 
ddefnyddio propiau o'n 'Blwch Hetiau'. Drwy chwarae rôl 
bydd y plant yn ail-greu darganfod beddrod Tutankhamun 
ac yn cael cyfle i archwilio'r Tŷ Bywyd, gan chwilio am eu 
holl wrthrychau yn yr arddangosfa. Bydd plant yn rhannu 
eu gwaith ag eraill yn y grŵp ac yn trafod y gwrthrych 
maen nhw wedi ei 'ddarganfod'. *Mae'r gweithgaredd 
hwn yn gyfle da i archwilio'r oriel* 

Pynciau: Archeoleg, Beddrodau, Crefydd, Archwilwyr Cynnar, Oes Fictoria, 
y Pharo. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol, Cynllunio a Threfnu. 

Deunyddiau Eifftaidd (30 munud) 

Cyfle i roi sylw agos a phersonol i wrthrychau go iawn o'r hen 
Aifft. Byddwch yn trin arteffactau go iawn ac yn defnyddio'ch 
synhwyrau a'ch sgiliau meddwl yn feirniadol i ddod i 
gasgliadau. Dysgwch am y deunyddiau a ddefnyddiodd yr 
hen Eifftiaid a darganfod sut y cawsant eu gweithgynhyrchu. 
Byddwch hefyd yn dysgu am bwysigrwydd cadw 

arteffactau'n ddiogel a'r hyn y gallwn ei ddysgu ohonynt. 

Pynciau: Archeoleg, Beddrodau, Crefydd, Mymïo, Bywyd Bob 
Dydd, Cadw arteffactau, Technoleg. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol. 

Rhifau Eifftaidd (30 Munud) 

Darganfyddwch sut roedd rhifau'n cael eu hysgrifennu yn yr 
hen Aifft, gan ddefnyddio gwerth yr uned yn hytrach na 
gwerth y safle, a gwneud cyfrifo syml gan ddefnyddio'r 
system sylfaen-10 hon. Bydd plant yn gallu chwilio 
gwrthrychau cyfrif sydd i'w gweld yn y Tŷ Bywyd a 
chofnodi'r data mewn hen Eiffteg. Byddwn yn rhoi'r hyn a 
ddysgwyd mewn cyd-destun hanesyddol drwy archwilio 

teml Stela a mynegi'r wybodaeth mewn tabl.     *Mae'r 
gweithgaredd hwn yn gyfle da i archwilio'r oriel* 

Pynciau: Mathemateg, Crefydd, Swyddi, Iaith, Bywyd Bob Dydd.   

Sgiliau: Rhifedd, Cyfathrebu, Meddwl yn Feirniadol a Threfnu, Creadigrwydd ac 
Arloesi, Effeithiolrwydd Personol, Cynllunio a Threfnu. 

Gweithgareddau'r Tŷ Bywyd 
Senet (30 munud) 

Senet oedd un o'r gemau mwyaf poblogaidd yn yr hen Aifft. Mae'n 
debygol bod pawb - y cyfoethog a'r tlawd - yn ei chwarae bob 

dydd. Mae hefyd ganddo arwyddocâd fel eitem angladdol. 
Mae pedwar bwrdd senetym meddrod Tutankhamun. 
Dysgwch reolau senet yn ogystal ag am ei le mewn 
cymdeithas yr Aifft. Bydd plant yn chwarae senet mewn 
timau, gan ddatrys problemau, a datblygu sgiliau datblygu 

strategaeth ac adeiladu tîm wrth iddynt gystadlu i ennill!  

Pynciau: Crefydd, Hamdden, Mathemateg, yr Ôl-fywyd. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol, Cynllunio a Threfnu, Rhifedd, Effeithiolrwydd Personol. 

Y Cartref (30 munud) 

Nod y gweithgaredd hwn yw deall yr oedd pobl o wareiddiadau’r 
gorffennol yn byw mewn cartref yn yr un ffordd ag yr ydym ni. 
Yn ystod y gweithgaredd hwn, anogir plant i edrych o 
amgylch yr oriel a darganfod eitemau a fyddai wedi cael eu 
defnyddio mewn cartref yn yr hen Aifft, gan greu 
cysylltiadau gyda'r eitemau modern cyfwerth. *Mae'r 
gweithgaredd hwn yn gyfle da i archwilio'r oriel* 

Pynciau: Bywyd Bob Dydd, Tai, Deunyddiau, Adeiladau, 
Gwrthrychau. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol, Cynllunio a Threfnu. 

Mesur Eifftaidd (30 munud) 

Darganfyddwch yr unedau mesur a ddefnyddiodd yr hen 
Eifftiaid a dewis pa rai i'w defnyddio er mwyn mesur 
gwrthrychau amrywiol o hyd amrywiol. Bydd plant yn 
cymharu unedau mesur hynafol ag unedau mesur 
modern a chydnabod y problemau gyda'r unedau nad 
ydynt yn rhai safonol a ddefnyddiodd yr hen Eifftiaidd. 

Bydd y plant yn gweithio mewn parau i fesur pethau o'u 
hamgylch gan gynnwys ei gilydd, a hyd yn oed hyd oriel y 

Tŷ Bywyd ei hun! 

Pynciau: Mathemateg, Cofnodi Data, y Pharo, Bywyd Bob Dydd, y Corff. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol, Cynllunio a Threfnu, Rhifedd, Effeithiolrwydd Personol. 

Gweithgareddau'r Tŷ Bywyd 

Adeiladu pyramidiau  (60 munud) 

Mae'r gweithgaredd hwn yn ymdrin â datblygiad     
pyramidiau yn yr hen Aifft dros amser, ynghyd â 
datgelu cyfrinachau am sut y cawson nhw eu      
hadeiladu. Bydd disgyblion hefyd yn gweithio mewn 
timau i ddatrys problemau a chystadlu â'r timau eraill i 
adeiladu'r adeiledd talaf, mwyaf sefydlog.   

Caiff pob adeiledd ei brofi am sadrwydd ac adeiledd y 
tîm buddugol fydd yr un na fydd yn cwympo pan gaiff 
ei brofi!   

Pynciau: Pensaernïaeth, Cymdeithas, Technoleg, y Pharo, Mathemateg, Crefydd, 
Galwedigaethau.   

Sgiliau: Datblygu syniadau, cyfathrebu, datrys problemau, gweithio mewn tîm, 
mynegi syniadau ac emosiynau, meddwl yn feirniadol a threfnu, gwerthuso          
tystiolaeth, rhifedd, goresgyn heriau, creadigrwydd ac arloesi.    

Y Ty Marwolaeth 

Gweithgareddau'r Tŷ Marwolaeth 

Y Tŷ Marwolaeth yw ein horiel ar y llawr gwaelod sy'n rhoi sylw i ddiwylliant 
angladdol yr hen Aifft. Darganfyddwch gyfrinachau mymïo, chwiliwch am Dduwiau 
pwerus yr hen Aifft ymhlith y gwrthrychau a llawer mwy! 

Mymïo (30 munud) 

Darganfyddwch gyfrinachau mymïo gan ddefnyddio ein mymi-
dymi sy'n addas i blant.  Dewch yn offeiriaid embalmio'r hen 
Aifft ac yn helpu'r pharo ar ei daith i'r ôl-fywyd drwy dynnu'r 
organau, lapio'r corff a rhoi cymorth hudolus iddo i'r ôl-fywyd. 
Dysgwch sut y cadwodd yr hen Eifftiaid eu meirw a pham roedd 

hyn yn bwysig. 

Pynciau: Mymïo, Gwyddoniaeth, Crefydd, Hud, yr Ôl-fywyd, 
Bywyd Bob Dydd, Duwiau a Duwiesau, y Corff. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol, Cynllunio a Threfnu, Rhifedd. 

Pwyso'r Galon (30 Munud) 

Darganfyddwch beth a wnaed er mwyn i'r hen Eifftiaid gyrraedd yr ôl-
fywyd. Ymgymerwch â rôl y duwiau a chwrdd ag Ammut y Llarpiwr, 
sef cythraul a wnaed o'r tri anifail mwyaf peryglus yn yr hen Aifft, a 
phenderfynu a fydd calon symbolaidd yn ysgafnach na'r 'Bluen 
Gwirionedd'. Dysgwch adnabod gwahanol wrthrychau yn yr oriel 
yn ogystal â golygfeydd sy'n ymddangos ar arch.  Yna bydd y 
plant yn dylunio ac yn enwi eu  Llarpwyr eu hunain.   

Pynciau: Crefydd, Duwiau a Duwiesau, y Pharo, yr Ôl-fywyd, 
Mymïo, Anifeiliaid. 

Sgiliau: Cyfathrebu, Meddwl yn Feirniadol a Threfnu, Creadigrwydd ac 
Arloesi, Effeithiolrwydd Personol, Cynllunio a Threfnu. 

Bwyd a Diod (30 munud)  

Yn union fel y mae bwyd a diod yn hanfodol ar gyfer bywyd, roedd yr hen 
Eifftiaid yn credu bod bwyd a diod yn hanfodol i'r ymadawedig yn yr ôl-
fywyd. Darganfyddwch ym mha ffyrdd y gadawodd yr hen Eifftiaid 
offrymau i'r meirw, gan ddefnyddio enghreifftiau sydd i’w gweld y Tŷ 
Marwolaeth. Bydd plant yn dylunio ac yn creu eu hambwrdd o 
offrymau eu hunain allan o does chwarae, yn ogystal â'r bwyd yr 
hoffent ei gael pe baent yn yr ôl-fywyd. (Nid yw hyn ar gael ar 

gyfer grwpiau o dros 40) 

Pynciau: Crefydd, yr Ôl-fywyd, Beddrodau a Chladdu, Bwyd a Diod, yr 
Afon Nîl, Ecoleg, Hud. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol, Cynllunio a Threfnu. 

Gweithgareddau'r Tŷ Marwolaeth 
Chwilio am Dduwiau (30 munud) 

Gan ddefnyddio chwarae rôl a gwisgo 'hetiau Duw' mae’r plant yn 
darganfod duwiau a duwiesau'r hen Aifft wrth iddynt ail-greu myth 
Osiris a Seth. Anogir y plant, mewn parau, i edrych yn fanwl ar yr 
arteffactau i chwilio am dduw neu dduwies, gan gyfrif faint maen 
nhw'n ffeindio, a thynnu llun o’u hoff enghraifft. Yna byddan nhw'n 
rhannu gyda gweddill y grŵp beth maen nhw wedi ei ddysgu am y 
duw neu'r dduwies roedden nhw'n ei hela.  *Mae'r gweithgaredd 

hwn yn gyfle da i archwilio'r oriel* 

Pynciau: Duwiau a Duwiesau, Mythau, Traddodiad Llafar, y Pharo, Celf 
a Delweddau, Mathemateg.  

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol, Cynllunio a Threfnu, Rhifedd. 

Gweision yn yr Ôl-fywyd (30 munud) 

Darganfyddwch gred yr hen Aifft fod tasgau bywyd yn parhau ar ôl marwolaeth felly roedd 
angen gweision yn yr ôl-fywyd. Bydd plant yn darganfod ffigurau 
gweision a shabti ac yn trafod y math o waith roedden nhw'n ei 
wneud. Byddant yn archwilio gwrthrychau’r arddangosfa, yn tynnu 
llun ac yn gwneud, eu shabti eu hunain allan o does chwarae, a 
phenderfynu pa waith y byddent yn ei wneud iddyn nhw! Mae'r 
gweithgaredd hwn yn cysylltu'r gorffennol â'r presennol ac yn 
cymharu’r gwaith a wnaed gan y ffigurau hyn â gwaith a wneir 
heddiw.   

(Nid yw hyn ar gael ar gyfer grwpiau o dros 40) 

Pynciau: Yr Ôl-fywyd, Mymïo, Beddrodau a Chladdu, Bywyd Bob Dydd, Swyddi, 
Deunyddiau. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol, Cynllunio a Threfnu, Rhifedd. 

Anifeiliaid (30 munud) 

Darganfyddwch pa mor bwysig oedd anifeiliaid i'r hen Eifftiaid a sut roedd 
cysylltiad rhwng rhai anifeiliaid a duwiau. Archwiliwch anifeiliaid yr hen 

Aifft, gan eu cymharu â'r anifeiliaid rydyn ni'n eu hadnabod sydd i'w 
cael yn yr Aifft heddiw. Bydd y plant yn cyfrif y mathau o anifeiliaid 
sydd wedi eu harddangos ac yna'n cael eu hannog i ddyfalu enw 
Eifftaidd hynafol pob anifail gan ddefnyddio onomatopeia. Byddant 
hefyd yn chwarae 'Dyfalwch yr Anifail' wrth geisio penderfynu pa 

anifail tegan sydd wedi'i guddio yn y bagiau o bethau da gan 
ddefnyddio eu synnwyr cyffwrdd, gan ddatblygu eu sgiliau echddygol. 

(Addas ar gyfer plant iau) 

Pynciau: Duwiau a Duwiesau, Mythau, Anifeiliaid, Crefydd, Ecoleg, Daearyddiaeth. 

Sgiliau: Cyfathrebu, Meddwl yn Feirniadol a Threfnu, Creadigrwydd ac Arloesi, 
Effeithiolrwydd Personol, Cynllunio a Threfnu, Rhifedd. 

Cytundeb Archebu  

Rôl yr Ysgol 

Dylai'r ysgol wneud pob ymdrech i gyrraedd ar yr amser y cytunwyd arno. Os yw'r ysgol 
yn rhedeg yn hwyr am ba bynnag reswm, dylent wneud pob ymdrech i gysylltu i roi 
gwybod i ni. Yn ystod y dydd, bydd yr ysgol yn sicrhau nad yw'r offer a'r deunyddiau i'w 
defnyddio gan y grwpiau ysgol dilynol a'r cyhoedd yn cael eu camddefnyddio. Rhaid i'r 
ysgol hefyd sicrhau parch i ymwelwyr eraill â'r Amgueddfa bob amser.  

Sicrhau yswiriant digonol i'r grŵp a'r arweinwyr. Dylai aelod o staff yr ysgol oruchwylio 
pob grŵp o blant bob amser a sicrhau ymddygiad da drwy'r dydd. Yn benodol, rhaid i bob 
athro: Wneud yn siŵr bod ganddynt oruchwyliaeth staff digonol gan ddefnyddio'r 
cymarebau a osodwyd gan eu sefydliad. (0-2 oed = 1 oedolyn i 3 phlentyn, 2-3 oed = 1 
oedolyn i 4 plentyn, 3-7 oed = 1 oedolyn i 8 plentyn, 7 oed += 2 oedolyn, ar gyfer hyd at 
20 plentyn, ychwanegwch un aelod staff ychwanegol ar gyfer pob 10 plentyn 
ychwanegol). 

Rhag ofn y bydd damwain neu os bydd plentyn yn mynd ar goll, cysylltwch ag aelod o 
staff yr Amgueddfa ar unwaith, a fydd wedyn yn dilyn gweithdrefnau'r Amgueddfa / y 
Brifysgol.  

Sicrhau bod arweinwyr y grwpiau priodol yn cario unrhyw feddyginiaeth angenrheidiol i'r 
plant gyda nhw bob amser, gyda chaniatâd y rhieni/gwarchodwr. 

Ymatal rhag bod ym meddiant diodydd alcoholig, neu eu hyfed, ar safle'r Amgueddfa, a 
rhag cam-drin plentyn/person ifanc ar lafar neu'n gorfforol. 

Rhoi gwybod i'w grŵp am y disgwyliadau ymddygiadol tra'u bod yn yr Amgueddfa: 

Ni ddylai arweinwyr grwpiau ganiatáu i aelodau eu grŵp: wneud unrhyw sylwadau 
sectyddol, hiliol, rhywiaethol neu sarhaus eraill tuag at unrhyw berson neu grŵp arall, 
fandaleiddio eiddo'r Amgueddfa, gadael sbwriel ar dir yr Amgueddfa/Prifysgol.  

Bydd yr ysgol yn talu £3 am bob plentyn a 50c am unrhyw becynnau gwaith nas 
defnyddir oherwydd absenoldeb Plant.  (Sieciau'n daladwy i Prifysgol Abertawe.) Os 
oes gan yr ysgol bryderon, soniwch am hyn wrth aelod o staff. 

Rôl y Ganolfan Eifftaidd 

Ar gyfer ymweliad dan arweiniad yr Amgueddfa byddwn yn darparu arweinwyr 
gweithgareddau hyfforddedig i weithio gyda'r grwpiau o blant. Mae gan yr holl staff sy'n 
gweithio gyda'ch plant wiriad llawn y Gwasanaeth Datgelu a Gwahardd (DBS). Does dim 
disgwyl i arweinwyr gweithgareddau oruchwylio a disgyblu plant; cyfrifoldeb yr Athrawon 
Ysgol yw hyn. 

Byddwn yn mynd ati i ddarparu cymaint o'r gweithgareddau a ddewiswyd gan yr ysgol yn 
yr amser sydd ar gael. Os bydd yr ysgol yn cyrraedd yn hwyr am ba bynnag reswm, 
efallai y bydd angen cwtogi gweithgareddau neu ollwng gweithgaredd yn gyfan gwbl. 
Byddwn yn darparu'r holl ddeunyddiau ac offer sydd eu hangen ar gyfer pob 
gweithgaredd. Byddwn hefyd yn rhoi clipfwrdd, pensil a phecyn gwaith i bob plentyn, i'w 
defnyddio yn ystod yr ymweliad lle bo hynny'n berthnasol. Ar gyfer ymweliadau drwy'r 
dydd gallwn ddarparu man ddiogel i gael cinio yn ymyl cyfleusterau toiled mor agos i'r 
amgueddfa â phosibl. Rydym yn croesawu adborth gan ysgolion a rhoddir holiadur i bob 
ysgol ei ddychwelyd i'r Amgueddfa wedi iddynt ymweld. 

Map o Oriel y Tŷ Bywyd 

Map o Oriel y Tŷ Marwolaeth 

Enghraifft o Ffurflen Archebu 

Y Gweithgareddau Eraill a Gynigwn 
Gweithdai Eifftolegwyr Ifanc 

Bob mis mae Canolfan yr Aifft yn cynnig gweithdy am ddim i ysgol na 
fyddai fel arall yn gallu ymweld â'r Amgueddfa. Ein nod yw 

gwella llythrennedd a rhifedd ond yn bwysicaf oll magu hyder, 
hunan barch a meithrin cariad at ddysg. Mae ein Gweithdai 
Eifftolegwyr Ifanc wedi'u cynllunio ar gyfer plant rhwng 7 
ac 11 oed na fyddai'n gallu ymweld â'r Amgueddfa fel arall. 
Efallai bod angen cyfoethogi addysgol ychwanegol arnynt 
neu fod angen hwb hunan-barch neu hyder arnynt. Rydym 
yn rhoi blaenoriaeth i ysgolion mewn ardaloedd MALlC40 

Am fwy o wybodaeth neu i gymryd rhan, cysylltwch ni ar 
01792 295960  neu e-bostiwch egyptcentre@abertawe.ac.uk. 

 Gweithdai Gwyliau'r Ysgol 

Mae Canolfan yr Aifft yn cynnal gweithdai undydd drwy gydol 
gwyliau'r ysgol. Mae gan bob gweithdy thema wahanol, o 
fymïo a hud i hieroglyffau a fforwyr. Mae'r cyfranogwyr yn 
cael cyfle i ddysgu am yr hen Aifft gyda gweithgareddau 
ymarferol amrywiol wrth iddynt archwilio'r orielau a chymryd 
rhan mewn sesiynau celfyddydol a chrefft hwyliog, datblygu 
eu creadigrwydd a rhoi cyfle iddynt wneud rhywbeth y 
gallant ei gymryd adref!  

10 am—3pm.  

Yn addas i blant 6-11 oed  

Gellir cael rhagor o wybodaeth, a chadw lle, ar ein gwefan: 
www.egypt.swan.ac.uk/events  

Siop Roddion yr Amgueddfa 

Mae croeso i grwpiau sy'n ymweld ddefnyddio'r siop roddion yn ystod eu hymweliad 
â'r Amgueddfa. Mae llawer o eitemau wedi'u hanelu at blant ysgol, ac am bris 
fforddiadwy iawn (mae'r eitemau'n dechrau o 75c). Os hoffech chi gael amser yn 
siop roddion yr Amgueddfa, rhowch wybod i ni fel y gallwn ganiatáu digon o amser 
o amgylch eich gweithgareddau. Gwneir hyn yn aml yn ystod yr egwyl ginio, lle gall 
plant ymweld â'r siop roddion mewn grwpiau bach.  

Gwasanaeth Bag o Bethau Da 

Rydym hefyd yn cynnig gwasanaeth 'bag o bethau da' y gellir ei drefnu ymlaen 
llaw. Gall hyn wneud yr ymweliad yn haws i ysgolion yn enwedig i grwpiau mwy o 
faint, ac os bydd pwysau amser arnoch.  

Oriau agor: 

Dydd Mawrth—Dydd Sadwn, 10.00am — 4.00pm 

 

Canolfan Eifftiadd 

Prifysgol Abertawe 

Parc Singleton 

Abertawe 

SA2 8PP 

 

01792 295 960 

www.egypt.swansea.ac.uk 

 

Cysylltiadau defnyddiol 

Prif Swyddfa 

(Ymholiadau a archebion)  

egyptcentre@swansea.ac.uk 

01792 295660 

Rheolwr Amgueddfa  

(Adborthion a Cwynion) 

Wendy Goodridge 

w.r.goodridge@swansea.ac.uk 

01792 295960   

Swyddog Blaen Tŷ Siop 
Anrhegion yr Amgueddfa  

(Anfonebau a Bagiau Anrhegion) 

Angharad Gavin  

a.gavin@swansea.ac.uk 

01792 602660                 

 


